
Yatipati Shannavatih

யதிபதிஷண்ணவதி:

॥ ஶ்ரீ: ॥
॥ ஶ்ரீநித⁴யே நம: ॥

॥ ஶ்ரீமதே ராமாநுஜாய நம: ॥
அத² (1)யதிபதிஷண்ணவதி: ॥
கவிதாஜிதகல்லோலிகந்யகாகாந்தவக்ஷஸே ।
கருணாதி³கு³ணாட்⁴யாய கமலாநித⁴யே நம: ॥
(1.அநுஷ்டுப்⁴)
வந்தே³ (2)நலாக்³ரஜஶரச்சாபஜம் சாபபத்தநே ।
குர்வந் (3)நலாநுஜஶரந்மது⁴ஜாதயதிஸ்துதிம் ॥ 1॥
ஏவம் ஶுப⁴ஸந்தே³ஶாவஹராமாநுஜபத்ரிகாயை ஸ்வக்ரு’தஜ்ஞதாம் த³ர்ஶயந்த:
90–தமே ஶ்லோகே ஶ்லேஷேண ஶ்ரீராமாநுஜஸாம்யம் தஸ்யா உபபாத³யந்தி
கவீஶ்வரா: ॥
பிங்க³லவத்ஸரே ப⁴க³வதோ ராமாநுஜஸ்ய அவதார: । ஸ ச ப⁴க³வத:
ஆதி³ஶேஷஸ்ய அவதாரவிஶேஷ: । ச²ந்த³ஶ்ஶாஸ்த்ரக்ரு’த் பிங்க³லமுநிஶ்ச ததா²
ஆதி³ஶேஷஸ்ய அவதாரவிஶேஷ: । அத: நாநாவித⁴ (54) வ்ரு’த்தைரபி⁴பூர்ணேயம்
ஷண்ணவதி: கல்பிதா கவிஸார்வபௌ⁴மை: ॥
(2. பங்க்திவிஶேஷ:- யதிநுதி:(4))
பிங்க³லநாமகவத்ஸரஜம் மங்க³ளத³ம் யதிவ்ரு’ந்த³பதிம் ।
பிங்க³லத³ர்ஶிதவ்ரு’த்தகுலை:அங்க³லஸச்சு²ப⁴புண்ட்³ரமயே ॥ 2॥
(3. வியோகி³நீ)
அபி⁴வந்த்³ய யதீந்த்³ரஸம்ஶ்ரயாந்

அநகா⁴நாஶ்ரிதபாபநாஶகாந் ।
அஹமத்³ய கரோமி ஸந்முநே:

யதிபதிஷண்ணவதி:

அதிஹ்ரு’த்³யாமலவ்ரு’த்தமாலிகாம் ॥ 3॥
(4. மாலபா⁴ரிணீ)
ப⁴க³வந்நுதி³தோ(5) ப⁴வஸ்ய தாரே

மதமம்ஹோ !ஸ ப⁴வஸ்ய தல்லுநாஸி ।
மது⁴மாஸப⁴வஸ்ததா² கத²ம் வா

மது⁴வித்³வேஷிணி ஸக்தமாநஸோऽபூ:⁴ ॥ 4॥
ப⁴க³வந்நுதி³தோ ப⁴வஸ்ய தாரே

ப⁴வதாராய நதஸ்ய சேஷ்டஸே த்வம் ।
மது⁴மாஸப⁴வஸ்ததை²வ ஸம்யக்

மது⁴மத்³பா⁴ஷ்யயுக³ம் ப்ரணீதவாந் த்வம் ॥ 5॥
(5.ஶ்ரீ:)

ஶ்ரீஸ்தே । ஸா ஸ்தாத் ॥ 6॥
(6.ஸ்த்ரீ)
ஶ்ரீமந் ! யோகி³ந் ! । வித்³யாம் த³த்³யா: ॥ 7॥
(7. ம்ரு’கீ³)
தீ³வ்யதாந்மாநஸே । மே ப⁴வாந் ஸந்ததம் ॥ 8॥
(8. கந்யா)
யோகி³ந்நஸ்மத்ஸ்வாமிந் ! ஜீயா: । ஜீயா யோகி³ந்நஸ்மத்ஸ்வாமிந் ! ॥ 9॥
(9. பங்க்தி:)
ஶ்ரீயதிநேது: த்⁴யாநவிதா⁴தா । பஶ்யதி தத்த்வம் வேத³ஶிரஸ்த²ம் ॥ 10॥
(10. ப்ரியா)
யதிராட்பதே³ நிரதஸ்ஸதா³ ।
யமபீ⁴கரோ ப⁴விதா புமாந் ॥ 11॥
(11. தநுமத்⁴யா)
மூர்திர்யதிநேது: ஶோணாயிதவஸ்த்ரா ।
வம்ஶம் கலயந்தீ பாயாத³க⁴ராஶே: ॥ 12॥
(12. நரப்ரியா(6))
ப⁴வதி பா⁴ஷ்யக்ரு’த் ப⁴க³வத: ப்ரிய: ।
ப⁴வப⁴யாபஹோ ப⁴ஜ தமுந்நதம் ॥ 13॥

2 sanskritdocuments.org



யதிபதிஷண்ணவதி:

(13. ஸோமராஜீ)

யதா³லக்ஷ்மணார்யம் முதா³ பூஜயேந்நா ।
ததா³ வேத³ஶீர்ஷ்ணாம் விதா³ ஶம்ஸிதஸ்ஸ்யாத் ॥ 14॥
(14. மத³லேகா²)
ராஜாயம் யதிபங்க்தே: ராஜா ஸந் த்³விஜபங்க்தே: ।
அஜ்ஞாநம் ப⁴வராத்ரே: நுத்³யாந்நஸ்தம ஏதத் ॥ 15॥

ராமாயாமயி ராக³ம் மா யாயா மம சித்த ! ।
கோ³தா³யாஸ்ஸஹஜேऽஸ்மிந் மாயாயா ஹ்ரு’தி யாயா: ॥ 16॥
(அநுஷ்டுப்⁴)
ஶ்ரீமத்³ராமாநுஜௌ வந்தே³ கீ³தாதத்³பா⁴ஷ்யதா³யிநௌ ।
வம்ஶாலங்க்ரு’தஹஸ்தாப்³ஜௌ கோ³தா³நாத²ஸஹோத³ரௌ ॥ 17॥
அத்³வைதம் ஶ்ரவஸாம் நேத்ரே: த்³வைதம் ச ரஸநாஸு ய: ।
த⁴த்தே ஸ ஏவ யோகீ³ஸந் விஶிஷ்டாத்³வைதமப்³ரவீத் ॥ 18॥
(15. ப்ரமாணிகா)
ஶ்ருதிஸ்ம்ரு’திப்ரமாணிகா யதிப்ரகாண்ட³பா⁴ரதீ ।
ஸுதா⁴நிமக்³நவிக்³ரஹம் கரோதி பண்டி³தம் ஜநம் ॥ 19॥
(16. க³ஜக³தி:)
பு³த⁴க³ணைரபி⁴நுதோ முநிமணி: ஶ்ரிதஹரி: ।
ஶ்ருதிஶிர:க்ரு’தமதி: ஶுப⁴ததிம் விதநுதாம் ॥ 20॥
(17. ப்³ரு’ஹதீவிஶேஷ: யாத³வீ(7))
யாத³வவஞ்சிதசேதா ய: யாத³வபூஜிதபாதோ³ ய: ।
யாத³வபர்வதவாஸீ ய: யாத³வவம்ஶஜசேதா ய: ॥ 21॥
(18. ப்³ரு’ஹத்யுபஜாதி:)
ப்³ராஹ்மணராக்ஷஸபீடா³யா: பூ⁴பதிபுத்ரீம் பாலயதா ।
க்²யாபிதராமாநுஜநாம்நா ஸம்யமிராஜா தேந வயம் ॥ 22॥
(19. சம்பகமாலா)
ஹந்த ஸநாதா² தேந ந சிந்தா

ஸம்ஸ்ரு’திரக்ஷோபூ⁴தபிஶாசாத் ।

யதிபதிஷண்ணவதி:

லக்ஷ்மணயோகீ³ட்³ஶ்ரீபத³ஸக்தாந்
லக்ஷ்மணபூர்வ: பாதுமிஹாஸ்தி ॥ 23॥

மத்தமயூரோ பா³ணரணேऽபூ⁴த்
க²ண்டி³தவீர்யோ யேந ஷடா³ஸ்ய: ।

தம் ஹி பு⁴ஜங்க³ம் கஞ்சந சித்தே
ஹந்த வித⁴த்தே ஶ்ரீயதிராஜ: ॥ 24॥

(20. மத்தா)
மா மா சேதோ த⁴நமத³மத்தாந்

யாயா மர்த்யாந் ஶ‍்ரு’ணு தவ பத்²யம் ।
யோகீ³ந்தோ³ ஹே யதிஶதமந்யோ !

நாதே²த்யேவம் வத³ஸுக²பா⁴க் ஸ்யா: ॥ 25॥
(21. பங்க்திவிஶேஷ: யதிமஹிதா(8))
அயி ப⁴ஜ மாநஸ ! யதிராஜம்

ஶ்ரிதஹிததா³யகபத³ரேணும் ।
யதி³ ப⁴வபீ⁴குலமபநேதும்

மதிரபி தே முத³மத² போ⁴க்தும் ॥ 26॥
(22. த்வரிதக³தி:)
மதமகி²லம் ஶ்ருதிரஹிதம்

யதிபதிநா பரிமதி²தம் ।
ஶ்ருதிமது⁴ரம் பரமரதம்

ஜக³தி ததம் ஜயதிதராம் ॥ 27॥
(23.ஸ்வாக³தா)
த⁴ந்விநவ்யபுரஜாதரஸாயா:
இஷ்டபூரகஸஹோத³ர ! தீ⁴ர ! ।

ஸம்யமீந்த்³ர ! கருணாரஸலீலா-
ஸௌத⁴மாநஸ !ஸதா³ வஸ சித்தே ॥ 28॥

ஶேமுஷீதி ப⁴வதா கில பத்³யே
ஸம்ப்ரயுக்தமயி ! ஶேஷ ! யதீந்த்³ர ! ।

யோऽமுமீரயதி ஶப்³த³மபி⁴ஜ்ஞ:

தஸ்ய பா⁴தி ஹ்ரு’த³யே ஸ ஹி ஶேஷீ ॥ 29॥

யதிபதிஷண்ணவதி:

ஸம்யமீந்த்³ரபத³பத்³மப⁴வாந் யே
ஸம்வஹந்தி ஶிரஸா ஶுப⁴ரேணூந் ।

ஸந்நமந்தி ஸஹஸா ஸுரலோகா:
ஸங்க⁴ஶோऽதிவிநயேந யுதாஸ்தாந் ॥ 30॥

(24.இந்த்³ரவஜ்ரா)
ஶ்ரீவாரிஜாதோதி³தக்ல்ரு’ப்ததாத்³ரு’க்-
ஶ்ரீவாஜிமேதோ⁴தி³தவிக்³ரஹாய ।

ஶ்ரீவாரணாத்³ரீஶ்வரபூ⁴ஷணாய
ஶ்ரீவாரிதோ³ பா⁴தி யதீஶ்வரோ ந: ॥ 31॥

(25. உபஜாதி:)
ஸரஸ்வதீயம் ஸரஸா ப⁴வந்தம்

ஸந்ந்யாஸிநம் நாம ஸதா³ऽऽஶ்ரயந்தீ ।
ஸந்ந்யாஸிநீ ஸாது⁴ ப³பூ⁴வ தஸ்மாத்

ஸந்தம் ந யோக³ம் ஸஹதே ஸ்வப⁴ர்து: ॥ 32॥
ஶ்ரீலக்ஷ்மணாசார்யபதா³வலம்பீ³
கதா³ऽபி க்ரு’ச்ச்²ரம் ந ஸமேதி த⁴ந்ய: ।

ஶ்ரீலக்ஷ்மணே தத்பத³ஸம்ஶ்ரயே ச
ஶ்ரீராமப⁴த்³ரஸ்ஸுமநாஸ்ஸ தாத்³ரு’க் ॥ 33॥

(26.அநுகுலா)
ஸம்யமிநேதுஶ்சரணஸரோஜம்

ஸந்ததமந்தர்விலஸது மாந்யம் ।
ஸங்கடஸங்க: ⁴ ப்ரதிசகிதோ யத்

ஸம்ப்ரதி பீ⁴த: பரிக³லிதோऽஸ்மத் ॥ 34॥
(27. தோ³த⁴கம்)
ஸம்யமிநாயகபாத³ப⁴வாநாம்

ஸாத்விகஸந்ததிமௌலித்⁴ரு’தாநாம் ।
ஸம்ஸ்ரு’திஸம்ப⁴வதாபஹராணாம்

ஸந்து கணா மயி ரேணுக³ணாநாம் ॥ 35॥
(28. வம்ஶஸ்ஸ்த²ம்)
ஸ நாம லோகே மநுஜோ மஹீயதே

யதிபதிஷண்ணவதி:

ஸ நாம தூ³ரீகுருதேऽக⁴விப்⁴ரமம் ।
ஸ நாம ஸர்வாநிஹ விந்த³தே ஶுபா⁴ந்

ஸதா³முதா³ யோ யதிராஜஸேவக: ॥ 36॥
(29. பு⁴ஜங்க³ப்ரயாதம்)
அஹோ யாத³வாத்³யைர்வநாந்தர்விஸ்ரு’ஷ்ட:

கிராதேந கேநாऽபி ஜாயாயுதேந ।
நிமேஷேண நீதோऽஸி காஞ்சீஸமீபம்

ரஸம் பாதுகாமேந நித்யம் த⁴ரண்யாம் ॥ 37॥
ஸுசித்ராவதாரம் ப⁴வந்தம் ஸுதீ⁴ந்த்³ரா:
வத³ந்த்யேவ யுக்தம் ததஸ்ஸம்யமீந்த்³ர ! ।

ஸுசித்ராவதாரோ ப⁴வாந் ஸத்யமேதத்
கிமத்ராஸ்தி சித்ரம் பராமர்ஶபா⁴ஜாம் ॥ 38॥

(30.ஸ்ரக்³விணீ)
லக்ஷ்மணம் ஸந்முநிம் பா⁴வயே ஸந்ததம்

ப⁴க்திமத்தல்லஜம் ஶ்ரீபதே: பாத³யோ: ।
அம்ப³ரம் ஶோணிதம் த³ண்ட³கம் புண்ட்³ரகம்

பி³ப்⁴ரதம் விக்³ரஹே மாநஸே ஸத்³த³யாம் ॥ 39॥
(31. த்³ருதவிலம்பி³தம்)
யதிபதே ! கபிலாதி³மதாநி தே

ப⁴ணிதிபி: ⁴ பரமுந்நதயுக்திபி:⁴ ।
பரிஹ்ரு’தாநி விசிந்த்ய வித:³ ஶ்ருதே:
பரமநந்த³து²பூரிதமாநஸா: ॥ 40॥

ப⁴வப⁴ஜம் ப⁴ஜ ஹே ப⁴வப⁴ஞ்ஜகம்
ப⁴வபிது: பிதுராந்தரரஞ்ஜகம் ।

ப⁴வததிர்ப⁴வதீஹ பரத்ர ஸா
ப⁴வ மநோ ! மம தேந நிராகுலம் ॥ 41॥

(32.குஸுமவிசித்ரா)
யதிபதிவாணீ ஸரலக³பீ⁴ரா

ஶ்ருதிஶதநந்த்³யா முரரிபுபோ⁴க்³யா ।
மநஸி மதீ³யே விலஸது நித்யம்

யதிபதிஷண்ணவதி:

பரமதஜாதைரபி ப³ஹுமாந்யா ॥ 42॥
(33. மணிமாலா)
நித்யம் குரு கண்டே² யோகீ³ஶ்வரநாம்நாம்

வர்ணாவலிரூபாம் காஞ்சிந்மணிமாலாம் ।
பீ⁴திர்ந ப⁴வாக்²யாத் பீ⁴மாத³ஹிராஜாத்

சித்தே தவ குர்யாத் ந்ரு’த்தம் மமமித்ர ! ॥ 43॥
(34.லலிதா)
ஶ்ரீலக்ஷ்மணார்யமுநிநாத²கீர்தநாத்

ஶ்ரீலக்ஷிதாத்மப்ரு’து²வக்ஷஸோ ஹரே: ।
ஶ்ரீபூரிதாநி லலிதாநி தே புர:
ஶ்ரீமந் ! ப⁴வந்தி மம மித்ர ! நிஶ்சிதம் ॥ 44॥

(35. மஞ்ஜுபா⁴ஷிணீ)
ப்ரமதா³நுஸாரநிரதேந சேதஸா

மத³நாநுகூலலலிதேந மோஹிதே ।
ப⁴வபீ⁴திதா³யிக³ஹநே க்ரு’தப்⁴ரமே

மயி லக்ஷ்மணார்ய !குரு வீக்ஷணம் மநாக் ॥ 45॥
ப்ரமிதாக்ஷராऽபி ஸகலார்த²ஶேவதி: ⁴

யதிராஜஸூக்திரநகா⁴ விராஜதே ।
இதி நாம ஹந்த விபு³தா⁴ முதா³ யுதா:
ஸததம் த்வதீ³யபத³ஸேவநே ரதா: ॥ 46॥

யதி³ நாம பீ⁴திமுபயாஸி ஸம்ஸ்ரு’தே:
யமயாதநாதி³ப³ஹுகோ⁴ரபா⁴ஜநாத் ।

யது³வம்ஶநாத²லலிதைகமக்³நஹ்ரு’த்-
யதிவ்ரு’ந்த³நாத²பத³பங்கஜம் ப⁴ஜ ॥ 47॥

வநிதாவிலாஸரமணீயவக்ஷஸா
வஸுதா⁴தலேऽத்ர ப³ஹுதா⁴ விஹாரிணா ।

வஸுதே³வதே³வவரதே³வகீபு⁴வா
வத³தீஹ யோऽதி யதிராட் தமாஶ்ரயே ॥ 48॥

மத³நேந பாபஸத³நேந கேவலம்
மது⁴வைரிபாத³ப⁴ஜநைகவைரிணா ।

யதிபதிஷண்ணவதி:

மம மாநஸம் ஹி பரிமோஹிதம் ஹிதம்
மஹிதம் ஹிதாய யதிராஜமாஶ்ரயே ॥ 49॥

கலிகாலஜாதகலுஷாபி⁴பூ⁴ததீ: ⁴
கமலாதி⁴நாத²ஹ்ரு’த³யா ப்ரியோऽநிஶம் ।

(9) கமலாஸகுக்ஷிகருணாஜுஷாऽமுநா
கலயாமி நாம கமலாபதிம் கரே ॥ 50॥

யதிநாயகே த்ரிதநுத³ண்ட³மண்டி³தே
கு³ணவாரிதௌ⁴ நிகி²லபுருஷார்த²தே³ ।

ரதமாநஸாய நதிவ்ரு’ந்த³தா³யிநீ
ஜநதா ஶுப⁴ம் நிகி²லமத்ர விந்த³தே ॥ 51॥

த³தி⁴து³க்³த⁴குந்த³ஶரதி³ந்து³பாண்ட³ரை:
த³ஶ சைகமேகமிதி புண்ட்³ரஜாலகை: ।

பரிமண்டி³தம் ப⁴ஜத ஹம்ஸமத்³பு⁴தம்
ரமணீயபிங்க³ஶுப⁴ரேகி²காயுதை: ॥ 52॥

(36. ப்ரஹர்ஷிணீ)
உத்³விக்³நோ ப⁴வவிபிநாத³நேகது:³கா²த்

உத்³க³ந்தும் யதி³குருஷேऽத²மித்ரராஜம் ।
உந்நாம்நோ ரவிவஸதே:கு³ணாந் விவேக்து:

உத்³யோக³ம் குரு ஸுஹ்ரு’த³ஸ்ய கீர்தநே த்வம் ॥ 53॥
(37. மத்தமயூரம்)
காஞ்சீபூர்ணாத் ப்ராப்ய கி³ர:ஷட் கரிஶைல-

ஶ்ரீநாத²ப்ரோக்தா: ஶுப⁴தா:³ஶ்ரீயதிராஜ: ।
ஆஶ்ரித்யாஸௌ தம் ச மஹாபூர்ணகு³ரூத்³த⁴ம்

ஹ்ரு’ஷ்டஸ்தஸ்தௌ² யஸ்தமுதா³ரம் கலயாமி ॥ 54॥
(38. வஸந்ததிலகம்)
ஶைலோ ஹி தஸ்ய வபுரேவ ஹரே: கத²ம் வா

பத்³ப்⁴யாம் சரேயாமதி குஞ்சிதஜாநுபா⁴க:³ ।
ஆரோஹணம் கலயதி ஸ்ம கி³ரேர்மஹாந் ய:
தஸ்யாங்க்⁴ரிபத்³மயுக³ளம் ஶரணம் ப்ரபத்³யே ॥ 55॥

மந்மௌலிமண்ட³நமஹோ மஹிதா மஹீயம்

யதிபதிஷண்ணவதி:

அஸ்யாஶ்ச மண்ட³நமித³ம் தவ பாத³பத்³மம் ।
தந்ந்யஸ்துமத்ர மயி கிம் சகிதோ யதீந்த்³ர !

ஸ்வாமிந் !இதீவ வத³தி ஸ்ம கி³ரிஶ்ச ஶேஷ: ॥ 56॥
ஏதத் த்³வயம் ஸமவலோக்ய ஸபத்³யநந்த:
தத்ரைவ வேங்கடபதி:ஸ்வயமாவிராஸீத் ।

யத்³வந்த³நோதி³தவிலோசநமோத³வாரி-
ஸம்ப்லாவிதஸ்ஸ ப⁴க³வாநபி ஶைலராஜ: ॥ 57॥

ஶ்ரீரங்க³ராஜத³யிதாஸஹஸம்ப⁴வாய
ஶ்ரீதே³வராஜஹ்ரு’த³யங்க³மநீரதா³ய ।

ஶ்ரீஶ்ரீநிவாஸத⁴ரணீத⁴ரவிக்³ரஹாய
ஸம்பத்குமாரஜநகாய நமோ நமஸ்தே ॥ 58॥

புண்ட்³ரத்ரித³ண்ட³பரிமண்டி³தகா³த்ரமேநம்
புண்ட்³ரேக்ஷுத³ண்ட³பரிமண்டி³தகா³த்ரமேகம் ।

பும்ஸோऽபி ஹந்த பரமே புருஷேऽநுரக்தாந்
புண்யாநதீவ கலயந்தமவைமி காமம் ॥ 59॥

(39.அபராஜிதா)
யதிபதிமதகா: பரைரபராஜிதா:
அபி யமப்ரு’தநாம் நிஜார்த²முபாக³தாம் ।

தநுக³ததுளஸீஸ்ரகா³தி³பராஜிதாம்
வித³த⁴தி மயி ஸந்து தே ப்ரஸந்நா: ॥ 60॥

(40. ப்ரஹரணகலிதா)
யதிபதிபத³யோ: நதிமிஹ வஹத:
மதிரதிஸுப⁴கா³ க³திரதிபரமா ।

ப⁴க³வதி மஹதீ ரதிரபி ப⁴விதா
ப⁴வதி ச ப⁴வதோ ந ஹி ப⁴யகணிகா ॥ 61॥

(41. மாலிநீ)
ஸரலமதிக³பீ⁴ரம் பாவநம் த⁴ந்யலப்⁴யம்

மது⁴ரதமமுதா³ரம் மங்க³ளம் மாநநீயம் ।
விரதவிததிதத்²யம் பா⁴ஷிதம் யஸ்ய ஸர்வம்

ஸ ஜயதி யதிராஜ:ஸார்வபௌ⁴மோ கு³ரூணாம் ॥ 62॥

யதிபதிஷண்ணவதி:

அநுபமமதிஹ்ரு’த்³யம் பாவநம் த⁴ந்யலப்⁴யம்
கலிப³லமலலோபம் கல்பகம் காங்க்ஷிதாநாம் ।

கமலநயநபோ⁴க்³யம் யத்³வசோ பா⁴தி ஸர்வம்
ஸ ஜயதி யதிராஜ:ஸார்வபௌ⁴மோ கு³ரூணாம் ॥ 63॥

கமலமிவ மநோஜ்ஞம் (1)ஷட்³பதா³நந்த்³யபா⁴வம்
(ஷட்³பத³ - ப்⁴ரு’ங்க:³ । த்³வயாக்²யமந்த்ரஶ்ச ॥)

விமலமிவ நபோ⁴ யத் (2)ஸத்குலாலோகபாத்ரம்
(ஸத்குலம் - நக்ஷத்ராணாம் குலம் । ஸதாம் குலம் ச ।)
அமலமிவ முநீநாம் மாநஸம் ஸர்வதத்த்வம்
ப்ரத²யதி வசநம் தே லக்ஷ்மணாசார்யவர்ய ! ॥ 64॥
(42. சாமரம்)
ஶோணவஸ்த்ரவேஷ்டிதம் விபா⁴தி யத்த்ரித³ண்ட³வத்

புண்ட்³ரஜாலமண்டி³தம் ச தா³ருபாது³காயுதம் ।
விஷ்ணுசித்தபா³லிகாஸ்யஜாதஸூக்திசிந்தகம்

லக்ஷ்மணார்யநாமகம் தத³ஸ்து பூ⁴தயே மம ॥ 65॥
ஸம்யமீந்த்³ரபாத³பத்³மஸங்க³தேந சேதஸா

மாநவோऽத்ர நேதரத்ர ஸங்க³மேதி யஸ்ஸ மே ।
ப³ந்து⁴ரத்நமந்தரங்க³மித்ரரத்நமிஷ்யதே

தே³ஶிகோऽபி ஸோऽயமேவ தத் பரம் ச தை³வதம் ॥ 66॥
(43. பஞ்சசாமரம்)
யதீந்த்³ரவக்த்ரநிர்க³தைஶ்ஶுபா⁴க்ஷரை: ப்ரபூரிதம்

ஶ்ருதிஸ்ம்ரு’தீதிஹாஸத:ஸமுத்³த்⁴ரு’தைஸ்ததா² ரஸை: ।
பராஶராத்மஜாதஜாதஸூத்ரமார்க³ஸங்க³தம்

பராவரஜ்ஞபா⁴விதம் விபா⁴தி பா⁴ஷ்யமத்³பு⁴தம் ॥ 67॥
நிதா⁴ய வேத்ரமஞ்ஜஸா ஸ்வமௌலிவேஷ்டநாந்தரா

ப்ரபோ³த⁴முத்³ரிகாம் வஹந் ப்ரமோத³பூரிதாந்தர: ।
ஸ்தோத்ரஸூத்ரஸத்கர: பரோ ஜகா³த³ யத்புரா

யதீந்த்³ரபா⁴ஷ்யமண்டி³தம் தத³த்ர பா⁴தி ஶோப⁴நம் ॥ 68॥
ஸுநவ்யகாவ்யஸேவநாத் ஸுஶாஸ்த்ரயுக்திஸேவநாத்

ஶ்ருதிஸ்ம்ரு’தீதிஹாஸத:ஸதா³க³மாந்தஸேவநாத் ।

யதிபதிஷண்ணவதி:

யத³த்ர விந்த³தே பரம் ஜநோ மநோவிநோத³நம்
ததோऽபி க³த்³யஸேவநாத் யதீஶ்வரஸ்ய விந்த³தி ॥ 69॥

க்ரு’தாக³மார்த²ஸங்க்³ரஹ: க்ரு’தாந்தபூ⁴தபா⁴ஷித:
க்ரு’தாந்தபீ⁴திதா³யக: க்ரு’தாநநாபி⁴நந்தி³த: ।

க்ரு’தாயிதஸ்வகாலக: க்ரு’தாக்ரு’தாக⁴ஸத்க்ரியம்
க்ரு’தாநுகம்ப ஏஷ மாம் க்ரு’தீ யதீஶ்வரோऽவது ॥ 70॥

யதீஶ்வர: க்ரு’பாமய: பரம் பரோ விராஜதே
ய ஏஷ நித்யநாமகம் ப்⁴ரு’ஶம் த்³ரு’ஶால்பகாக்ரு’திம் ।

கு³ரும் புந: ப்ரபா⁴வத: ப்ரப³ந்த⁴மத்³பு⁴தம் பரம்
விதா⁴ய பாதி மாநவாந் புராணபூருஷப்ரியம் ॥ 71॥

(44. ஶிக²ரிணீ)
மஹாநாமோதோ³ऽயம் மம மநஸி லீலாம் விதநுதே

யதீந்தோ³ராஸ்யேந்தோ:³அம்ரு’தமிவ பூ⁴யோ விக³லிதம் ।
பிபா³ம்யேவம் நித்யம் வசநமதிரம்யம் ப⁴க³வத:
மந:காந்தம் மாந்யம் மது⁴ரமது⁴ரம் ஸாம்யவிது⁴ரம் ॥ 72॥

யதீந்தோ³ராஸ்யேந்தோ³ரம்ரு’தமிவ பீத்வா விக³லிதம்
வசஸ்தாத்³ரு’க் ஶ்ரீமாந் ஸ்வயமுபக³தோ ஹர்ஷவிவஶ: ।

ப்ரியாம் த்யக்த்வா டி³ல்யாம் யது³ஶிக²ரிஶீர்ஷே விஜயதே
ததஸ்தாமாயாதாமபி ஸ ரமணீமாஹ ததி³த³ம் ॥ 73॥

(45. ப்ரு’த்²வீ)
ப்ரணம்ய யதிமண்ட³லப்ரவரபாத³பங்கோதி³தம்

ப்ரவேஶமநவீநவாக்ஶிரஸி யோ வித⁴த்தே புமாந் ।
ப்ரமோத³மதுலம் வரம் ஸ கில ஸத்யமத்ராஶ்நுதே

ப்ரமோத³ப⁴ரபூரிதோ நயதி காலமஸ்மிந் காலௌ ॥ 74॥
கலி: ப்ரத²யது ஸ்வயம் கமபி விப்⁴ரமம் ஸம்ப்⁴ரமாத்

கடோ²ரமகபூரிதம் கலுஷஜாலகந்தா³யிதம் ।
ததா²ऽபி ஸுக²மேத⁴தே யதிவரஸ்ய ஸூக்தௌ ரத:
சிரந்தநஸரஸ்வதீரஸப⁴ரேண யா பூரிதா ॥ 75॥

யதீஶ்வரஸரஸ்வதீமநுப⁴வந்தி யே கோவிதா:³
யதீஶ்வரஸரஸ்வதீமத² பட²ந்தி யே ஸாத³ரம் ।

யதிபதிஷண்ணவதி:

யதீஶ்வரஸரஸ்வதீமத² வஹந்தி யே புஸ்தகே
யதீஶ்வரதி⁴யைவ தாந் இஹ நமாமி ஸர்வாநபி ॥ 76॥

(46. மந்தா³க்ராந்தா)
ஆஸூர்யாக்²யே மஹதி மது⁴ரே மாந்யவம்ஶேऽவதீர்ண:

தி³வ்யக்ஷேத்ரே ஸகலமஹிதே பாவநே த³ர்ஶநீயே ।
நாம்நா யத்தத் ஸுரநரபு⁴வா பா⁴ஷயா மிஶ்ரிதேந

ப்ரோக்தம் ஜாதம் ஜக³தி விதி³தம் ஶ்ரீபரும்பூ⁴து⁴ரீதி ॥ 77॥
ஶ்ரீர்யா ஶ்லாக்⁴யா ப⁴வதி ஹி ஸதாம் தாமிமாம் ஸம்வஹந்தீ

தூ⁴ர்யா தாம் பூ⁴ர்வஹதி யதி³யம் ஶ்ரீபரும்பூ⁴து⁴ரீதி ।
தாத்³ரு’க் நாம்நா ப⁴வதி ஜக³தி ப்ராப்தகீர்தி: புரீயம்

நாமந்யுக்தாந்யஹ ! விம்ரு’ஶதாம் பா⁴தி வர்ணாநி தத்த்வம் ॥ 78॥
(47.ஹரிணீ)
குவலயத³லஶ்யாமே ராமே ரதஸ்ஸததம் முநி:
யதிபதிரஸாவீஹாமுக்தோ ஹிதைகரதோ நதே ।

மது⁴ரமது⁴ரா பா⁴ஷாவேஷா: கிரந் நிஜஸம்வித:³
கலயது ஸதா³ ந்ரு’த்தம் சித்தம் மதீ³யமுபாஶ்ரித: ॥ 79॥

(48. நர்குடகம்)
கரத்⁴ரு’தத³ண்ட³மஸ்து மம மாநஸவாச்சி²தத³ம்

கடிதடரக்தவஸ்த்ரகமநீயவபு:ப்ரவரம் ।
ஶுப⁴மயஶுப்⁴ரபுண்ட்³ரஸுப⁴கா³க்ரு’தி மங்க³ளத³ம்

யதிபதிநாமகம் கிமபி தை³வதமப்ரதிமம் ॥ 80॥
யதிபதிமஞ்ஜுவக்த்ரக³லிதாக்ஷரபங்க்தித⁴ரம்

மதிமதிஹர்ஷஜாலபரிவர்ஷணகர்மக்ரு’தி (தம் ।) ।
ஸதி பதி² நீயமாநநிக³மார்த²மஹாவிப⁴வம்

ரதிமிஹ மே த³தா³து பரபும்ஸி ஸுபா⁴ஷ்யமித³ம் ॥ 81॥
(49.குஸுமிதலதாவேல்லிதா)
ஸ்வாமீ காஷாயம் வபுஷி கலயந் ஹஸ்தபத்³மே த்ரித³ண்ட³ம்

ஶ்ரீமச்ச்²ரீசூர்ணம் பரிக³ததநும் ஶ்வேதபுண்ட்³ரைஸ்ஸுரம்யம் ।
மௌலௌ ஸந்த்³ரு’ஶ்யாம் கசசயக்ரு’தாம் ஸச்சி²கா²ம் ப⁴வ்யமூர்திம்

ஶ்ரீமாநந்தர்மே விலஸது ஸதா³ஸம்யமீந்த்³ரோ மஹாத்மா ॥ 82॥

யதிபதிஷண்ணவதி:

(50. விபு³த⁴ப்ரியா)
வாரணாத்³ரிஶிர:ஸ்தி²தம் வரத³ம் ஸுபர்வமஹீருஹம்

வர்த⁴யந் ஸ்வகராம்பு³நா பரமுந்நதம் ஸகலேடி³தம் ।
ஸர்வதா³ऽதுலஸத்³த³யம் சதுராநநாத்⁴வரஸம்ப⁴வம்

ஸம்யமிப்ரவரோ கு³ரு:கு³ணவாந் ஸதா³ஸ விராஜதே ॥ 83॥
(51. ஶார்தூ³லவிக்ரீடி³தம்)
வந்தே³லக்ஷ்மணயோகி³பாத³யுக³ளம் ஶோணாப்³ஜதுல்யப்ரப⁴ம்

வீதீ²தூ⁴லிஸமூஹக்ல்ரு’ப்தகவசம் பி⁴க்ஷாடநப்ரஸ்தி²தம் ।
யத்³விந்யாஸபவித்ரிதம் க்ஷிதிரஜஶ்சக்ராங்கரேகோ²ஜ்ஜ்வலம்

ஸ்வாங்கு³ல்யக்³ரஸமாத்³ரு’தம் ஶுப⁴கரம் மௌலௌ வித⁴த்தே ஜந: ॥ 84॥
ஶ்ரீமத்³யாமுநதீர்த²ஸக்தஹ்ரு’த³யௌ பாண்யாப்தவம்ஶோத்தமௌ

விக்²யாதௌ பு⁴வி யாத³வாஶ்ரிதபதௌ³ ராமாநுஜௌ யௌ தயோ: ।
ஏக:ஶ்ரீவிபு³தே⁴ந்த்³ரஜாதமஹிதம் மூலம் கிலாதௌ³ ஜகௌ³

அந்யஸ்தஸ்ய ததஶ்ச பா⁴ஷ்யமநயோ: பாதா³ம்பு³ஜாந்யாஶ்ரயே ॥ 85॥
(ஶ்ரீக்ரு’ஷ்ணயதிபத்யோ: ஶ்லேஷ:)

ஶ்ரீமல்லக்ஷ்மணயோகி³ராஜவசஸாம் மாஹாத்ம்யமத்யத்³பு⁴தம்
கோऽஹம் வக்துமித³ம் வத³ந்தி ஸுதி⁴ய:ஶ்ரீவத்ஸகு³ர்வாத³ய: ।

காணாத³ப்ரமுகே²ஷு மாஸ்து தி⁴ஷணா ஶாஸ்த்ரேஷு காவ்யேஷு வா
ஸர்வத்ராऽபி ஜயம் யதீஶ்வரகி³ராம் ஸேவா ப்ரத³த்³யாதி³தி ॥ 86॥

ஶய்யா பத்³மவிலோசநஸ்ய மஹத: பும்ஸோ பு⁴ஜங்கா³தி⁴ப:
ஸஞ்ஜாதோ த⁴ரணௌ கிலாயமப⁴வத் பூர்வம் மஹாபா⁴ஷ்யக்ரு’த் ।

ஸஞ்ஜாதோऽத² ச பிங்க³லாஹ்வயமுநி: ச²ந்த³ஶ்சயம் நிர்மமே
ஸஞ்ஜாதோऽத² ச லக்ஷ்மணார்யமுநிராட் ஶ்ரீபா⁴ஷ்யகாரோऽப⁴வத் ॥ 87॥

ஜாதோ பா⁴ஷ்யக்ரு’தே³ஷ பா⁴ஷ்யக்ரு’த³பூ⁴த் ஶ்ரீபிங்க³ல: பிங்க³லே
வர்ஷேऽபூ⁴த் மது⁴ரோதி³தோऽத² ச மதௌ⁴ மாஸே ப⁴வாத்தாரக: ।

ஸஞ்ஜாதோ ப⁴வதாரகே ஸகலமப்யேதத் பரம் ஸாம்ப்ரதம்
தஸ்மாத் ஸாம்ப்ரதமேநமஸ்மி ஶரணம் யாதோ யதீநாம் பதிம் ॥ 88॥

ஶாஸ்த்ரே ஶப்³த³மயே ததாந விஹ்ரு’திம் ஜந்மந்யஸாவாதி³மே
மத்⁴யஸ்தே²ऽத² ச ஜந்மநீஹ விஹ்ரு’திம் ச²ந்த:³குலேऽதோ²தி³தே ।

ஜந்மந்யத்ர விதா⁴ய பா⁴ஷ்யமுப⁴யம் க³த்³யத்ரயம் ஸாரவத்

yatipatiShaNNavatiH.pdf 13



யதிபதிஷண்ணவதி:

வேதா³ர்த²ஸ்ய ச ஸங்க்³ரஹம் யதிபதி: நித்யம் ஸ்தி²தோ தீ³பவத் ॥ 89॥
ஸஞ்சாரேண பவித்ரிதக்ஷிதிதலம் ஸத்³பி⁴ஸ்ஸதா³ ஸேவிதம்

காஞ்சீபூர்ணக்ரு’தீந்த்³ரவாக்³விலஸிதை: வித்³யோதமாநாந்தரம் ।
வேதா³ர்தௌ²க⁴ஸம்ரு’த்³த⁴ஶோப⁴நநவக்³ரந்தோ²த³யைகஸ்த²லம்

ஶ்ரீராமாநுஜமக்³ர்யவர்ணமது⁴ரம் ஸேவஸ்வ ஹே சித்த ! மே ॥ 90॥
(ஶ்ரீராமநுஜஶ்ரீராமநுஜபத்ரிகயோ: ஶ்லேஷ:)

(52.ஸ்ரக்³த⁴ரா)
நாமாபூ⁴த்தே த்ரிவர்ணம் த்ரிஜக³த³பி⁴ஹிதம் லக்ஷ்மண !ஶ்ரீயதீந்தோ³ !
ஸௌத்ரம் பா⁴ஷ்யம் த்ரிதே⁴த³ம் த்ரிவித⁴மபி க்ரு’தம் க³த்³யமத்ர த்வயேத³ம் ।

வாணீ ஸேயம் த்ரிதா⁴ம்ந: விவ்ரு’ததநுரபூ⁴த் யா த்ரிஷட்காபி⁴ராமா
த்ரித்ரிக்³ரந்த²ப்ரணேத: ! த்ரிமுநிவர நமஸ்தே க்³ரு’ஹீதத்ரித³ண்ட³ ! ॥ 91॥

“கா³தா²தாதா²க³தாநாம்”இதி நிக³மஶிரோதே³ஶிக: ப்ராஹ யம் தே
ஸ்தோத்ரே ஶ்லோகம் மஹாந்தம் தமிஹ வயமஹோ கீர்தயந்தோ மஹாந்தம் ।

விந்தே³மாநந்த³மந்தர்விது⁴தஸமஶுசோ விஸ்த்ரு’தாபார்த²ஸார்தா²ந்
நாந்யாந் ஸ்வப்நேऽபி யாமோ விமதஸ்ரு’திமதோ ஜீவஸஞ்ஜீவகாமா: ॥ 92॥

(53. பாதா³குலகம்)
மா மாம் ராமாம் சேதோ யாயா:
ஶ்ரீமத்³ராமாவரஜம் யாயா: ।

ராமாஸ்ஸர்வா அநுஜா ஏதா:
காமாந்நேமா வாமா:குர்யா: ॥ 93॥

(54. கீ³தி:)
யதிபதிபாத³பயோஜே

யதி³ மதிரீஷந்நிவேஶிதா ப⁴வதி ।
யம இதி தஸ்ய வ பூரிதி

யவலவமாத்ரம் ந வித்³யதே சிந்தா ॥ 94॥
பிங்க³லவத்ஸரஜாத:
பிங்க³லமுநிரேவ லக்ஷ்மணார்யோऽயம் ।

மங்க³ளஸந்ததிதா³யக
துங்க³கு³ணாஶ்லிஷ்டவ்ரு’த்தகுலபூ⁴மி: ॥ 95॥

லக்ஷ்மண ! யதிவர !ஸ ப⁴வாந்

யதிபதிஷண்ணவதி:

அதிமஹிதோ நஸ்ஸுப³ந்து⁴ரத ஏவ ।
வாஸவப⁴வாய த³த்தா

விவ்ரு’தா ப⁴வதாத்ர ஹ்ரு’த்³யக³த்³யக்ரு’தா ॥ 96॥
(உபஜாதி:)
ஶ்ரீபா⁴ஷ்யஸிம்ஹாஸநமாத்மநீநம்

அஸ்மத்குலஶ்ரீதிலகாய த³த்வா ।
ஸ்வபா⁴கி³நேயாய துதோஷ பூ⁴ய:
யஸ்தம் ப்ரபத்³யே ஶரணம் யதீந்த்³ரம் ॥ 97॥

(கீ³தி:)
யதிபதிஷண்ணவதிரியம்

த்³விஜபதிஸுஸ்கந்த⁴லாலநீயாங்கா³ ।
ஹ்ரஸ்வா ச வர்த⁴மாநா

ஸேவ்யா பரமேவ தே³வதா ஜயதி ॥ 98॥
யதிபதிஷண்ணவதிரியம்

ஸுகு³ணா ஶுத்³தா⁴ ஸுவ்ரு’த்தஜாதயுதா ।
ப்³ராஹ்மீம் ஶ்ரியம் வஹந்தீ

கண்டா²ப⁴ரணம் ஸதாம் ஸதா³ ப⁴வது ॥ 99॥
(த்வரிதக³தி:)
யதிபதிஷண்ணவதிரியம்

கவிமணிமாநிதி⁴ரசிதா ।
நிஜபட²நே ரததி⁴ஷணம்

ஸமகுஶலம் விரசயதி ॥ 100॥
யதிபதிஷண்ணவதி: ॥
இதி ஶ்ரீமதா³ஶுகவிஸார்வபௌ⁴மஸ்ய ஶ்ரீநிதே: ⁴ க்ரு’திஷு

யதிபதிஷண்ணவதிம் ஸம்பூர்ணம் ।
Footnotes டிப்பணீ
(1)ஆகா³மிநி பிங்க³லே வத்ஸரே ப⁴க³வத:ஶ்ரீராமாநுஜஸ்ய ஷோட³ஶீ
ஷஷ்டிபூர்தி: (960ஸம்வத்ஸராணாம் பூர்தி:) ப⁴விதா । ஸா ச உத்ஸவை:

பூர்ணா கர்தவ்யா । தத³ங்க³தயா ஶ்ரீராமாநுஜவிஷயகா: ப்ரப³ந்தா: ⁴
உபந்யாஸாஶ்ச வித்³வத்³பி: ⁴ கர்தவ்யா: । இதி ப்ரார்த²யே ।” –

யதிபதிஷண்ணவதி:

இதி ஶ்ரீகாஞ்சீ வித்³வத்³வரேண்ய பத்³மபூ⁴ஷண மஹாமஹிமோபாத்⁴யாய, ப்ரதிவாதி³-
ப⁴யங்கரமண்ணங்க³ராசார்ய ஸ்வாமிந:ஸ்வகீய “ராமாநுஜந்” நாம
த்³ரமிட³பத்ரிகாயாம் ஸந்தே³ஶமதி³ஶந் । ஶ்ரீகவீஶ்வரா: தேந ஸந்தே³ஶேந
ப்ரசோதி³தா: 960ஸம்வத்ஸரபூர்திஜந்மர்க்ஷோத்ஸவத்வாத் அஸ்ய, 96 ஶ்லோகை:
பூர்ணாம் இமாம் யதிபதிஷண்ணவதிம் அரசயந் ॥
(2) நலாக்³ரஜஶரஶ்சாபஜ: - ராக்ஷஸவத்ஸரே த⁴நுர்மாஸே ஜாத:இத்யர்த:² ।
சாபபத்தநே-த⁴நுஷ்புரே । ஶ்ரீகவிஸார்வபௌ⁴மாநாம் கு³ரவ:ஶ்ரீவாத்ஸ்யவேங்கட-

ஶேஷார்யமஹாதே³ஶிகா: ராக்ஷஸவர்ஷே சாபமாஸி அவதாரம் க்ரு’தவந்த: । தத
ஏவம் வர்ணநா ॥
(3) நலாநுஜஶரத்-பிங்க³லவத்ஸர: । மது⁴ஜாத:-சைத்ரமாஸே க்ரு’தாவதார:
“மது⁴ஶ்ச மாத⁴வஶ்ச வாஸந்திகாவ்ரு’த்”இதி ப⁴க³வதீ ஶ்ருதி: ॥
(4) நவமித³ம் வ்ரு’த்தம் । யதிநுதிரிதி நாமதே⁴யமஸ்ய அஸ்மாபி:⁴ த³த்தம் ॥
(5) ப⁴வஸ்ய தாரே: -ஆர்த்³ராநக்ஷத்ரே-

“ஆர்த்³ரா நக்ஷத்ரம் ருத்³ரோ தே³வதா”இதி ஶ்ருதி: ॥
(6) நரப்ரியா – நவமித³ம் வ்ரு’த்தம் கவிப்ரயுக்தம் ।

இத³ஸ்மாபி: ⁴ த³த்தம் நாமதே⁴யமஸ்ய ॥
(7) யாத³வீ - நவமித³ம் வ்ரு’த்தம் । ஏதத³ஸ்மாபி: ⁴ த³த்தம் நாமதே⁴யம் ॥
(8) யதிமஹிதா - நவமித³ம் வ்ரு’த்தம் । ஏதத³ஸ்மாபி: ⁴ த³த்தம் நாமதே⁴யம் ॥
(9) கமலா நாம யதிபதே: ப⁴கி³நீ । யஸ்யா: வம்ஶே ஜாதா ஏதே கவீஶ்வரா: ॥
கவிதாஜிதகல்லோலிகந்யகாகாந்தவக்ஷஸே ।
கருணாதி³கு³ணாட்⁴யாய கமலாநித⁴யே நம: ॥
॥ ஶ்ரீநித⁴யே நம: ॥

The footnotes are given as number enclosed in parenthesis.

